Skyfie 1

Deut 18:15-20

’n Profeet soos Moses
15”Die Here jou God sal ’n profeet onder jou na vore laat kom, een van jou volksgenote. Hy sal soos ek wees. Vir hom moet jy gehoorsaam. 16Dit sal wees soos destyds toe die gemeente by Horeb bymekaargekom het en jy vir die Here jou God gesê het: ‘Ek kan nie weer ’n keer die stem van die Here my God aanhoor en weer na die groot vuur kyk nie, want dan sterf ek.’
17”Toe het die Here vir my gesê: ‘Wat hulle gesê het, is reg. 18Ek sal ’n profeet vir hulle na vore laat kom, een van hulle volksgenote. Hy sal soos jy wees. Ek sal my woorde in sy mond gee, en hy sal vir sy volksgenote alles sê wat Ek hom beveel. 19Ek sal self rekenskap eis van elkeen wat nie gehoorsaam is aan my woorde wat die profeet in my Naam sê nie. 20’n Profeet wat hom dit aanmatig om in my Naam iets te sê wat Ek hom nie beveel het nie, moet sterf. Dit geld ook van ’n profeet wat in die naam van ander gode praat.’
Geborg deur Bybel-media

Skyfie 2
1. Ingenooi deur God

Ons raak bewus van ons diepste behoeftes, vrae en vrese en gee ons oor aan God

Skyfie 3
Elisabeth Elliot het iewers hierdie aangrypende ding geskryf  (vertaal self):
“Only certain costumes suit Christians.  To be otherwise dressed, is inappropriate.  The “clothes” we wear, are what people see. Only God can look on the heart.  The outward signs are important. They reveal something of what is inside. If charity is there, it will become visible outwardly, but if you have no charitable feelings, you can still obey the command. Put it on as simply and consciously as you put on a coat. You choose it; you pick it up; you put it on. This is what you want to wear. Do you want to dress like a Christian? Put on Christ. The act of honest obedience -- the fruit of love for Christ -- is your part.  Making you Christ-like through and through, is His part.”
Skyfie 4
2. Ingaan in God se tyd

Ons betree God se wêreld en gaan in God se vrede in

Skyfie 5
Bybel Vasvra

Roep ’n paar kinders vorentoe.  Reël vooraf met ’n volwassene wat jou kan help.  Stel dan ’n eenvoudige Bybel vasvra op en laat die kinders individueel deelneem.  Die vrae moet so opgestel wees dat die kinders nie al die antwoorde dadelik ken nie.  Laat die volwassene naby een van die kinders staan en dan met elke vraag die antwoord in die kind se oor fluister.  (Maak net voor die tyd seker dat die volwassene al die antwoorde op die vrae ken!)  Dié kind behoort later ver voor te wees in die puntestand.

Vra dan vir die kinders hoekom die een kind so ver voor is.  Hulle behoort dadelik vir jou te sê dat die volwassene al die antwoorde in sy/haar oor gefluister het. 

Erken dan dat dit waar is ja, maar dat wat nóg waar is, is dat die kind ook na die volwassene geluister het en geglo het dis die regte antwoord - om dit dan hardop voor almal te herhaal.  

Deut 18 sê ’n goeie profeet is nie die een wat al die antwoorde ken nie, maar die een wat fyn luister na die antwoorde wat God gee en dit dan glo en hardop vir die ander vertel.
Skyfie 6
3. Luister na God se Woord

Ons luister dieper na die Woord en ontmoet God
Skyfie 7

Deuteronomium 18:15-20 
Opbou: 

Deuteronomium kan in drie dele verdeel word.  Daar is ’n lang gedeelte (4:44–28:68), met grepe uit die geskiedenis en voorskriftelike tekste, wat omraam word deur twee gedeeltes (1:1-4:43 en 29:1-34:12) wat meer histories van aard is en wat die inleiding en slot van die boek uitmaak.  Die inleiding begin met ’n toneel skets (1:1–5) waarin die plek waar Moses die volk toegespreek het, sowel as ander besonderhede wat daarmee saamhang, bekendgestel word.  Dit noem die partye betrokke by die verbond (die Here wat deur Moses spreek en die volk) en die plek en tyd van die hernuwing van die verbond.  Die toespraak self (1:6–4:40) volg direk daarna, waarin ’n kort oorsig gegee word van die roete waarlangs Israel getrek het.  Dit herinner hulle dus hoe dit gekom het dat hulle nou die beloofde land kan intrek.  Daarna volg ’n vermaning om die verbond te onderhou (4:1–40) en ’n kort aanhangsel oor die vrystede oos van die Jordaan (4:41–43).  Die res van die eerste deel van die boek (4:44–28:69) handel oor die inhoud van die verbond. 
Uitleg: 

In 18:15-22 word die profete-amp in die vooruitsig gestel wat die funksie van Moses as bemiddelaar van God se wil sou voortsit.  Soos wat Moses by Horeb deur die gemeente versoek is om namens hulle as bemiddelaar op te tree, omdat hulle bang was dat hulle sou sterf as hulle weer die stem van die Here sou aanhoor en na die groot vuur kyk, sou die Here profete oproep om in Sy naam op te tree.  Anders as die nasies wat na towenaars en besweerders luister (vers 14), sal die Here dus eerder profete aanstel om Sy wil aan Sy volk bekend te maak.  Hulle sal dan ook uit die Here se eie volk na vore kom (vers 15).

By Horeb het die Here nie net aan die volk se versoek voldoen nie (vers 17), maar ook aangekondig dat Hy ’n profeet vir hulle na vore sou laat kom, een van hulle volksgenote, wat soos Moses sou wees.  Die Here het belowe om Sy woorde in die profeet se mond te gee.  Die profeet sou dan vir sy volksgenote alles sê wat die Here hom beveel het (vers 18).  Die Here het verder gesê dat Hy self rekenskap sal eis van elkeen wat nie gehoorsaam is aan die woorde wat ’n profeet in die Naam van die Here sê nie (vers 19) (vgl Eseg 3:19; Hand 3:23).  

Daar is egter ook ’n gevaar aan die profete amp self verbonde.  Daar mag ’n profeet wees wat hom dit aanmatig om in die Naam van die Here iets te sê wat nie werklik deur die Here self beveel is nie (vgl 13:1–5; Jer 14:13–15; 28:15–17).  Omdat dit ’n vals profeet is, moet hy sterf.  Dit geld ook van ’n profeet wat in die naam van ander gode praat (vers 20).
Toepassing: 

Hier word nie soseer na ’n enkele profeet of geleentheid verwys nie (Steuernagel Steuernagel), maar na profete wat telkens oor die jare deur die Here aangestel sou word in Israel.  In die Judaïsme het die verwagting egter na verloop van tyd ontstaan, na aanleiding van die teks, dat daar wel een profeet - die Messias - na vore sou kom.  Die verwagting is oorgeneem deur die Nuwe Testament (sien Joh. 1:21, 45; 6:14; 7:40; Hand. 3:20; 7:37).  Stefanus het dan ook hierdie vers aangehaal om te bewys dat Jesus Christus die Messias, die Seun van God is (Hand 7:37).[1]

[1] Bronne
Kloppers, M. (1998). Die boek Deuteronomium. Skrifuitleg vir Bybelstudente en gemeente.

Christensen, D. L. 2002. Deuteronomy 1-21:9. WBC.

Mays, A 1979. Deuteronomy. NCBC

Craugie, P C 1976. The Book of Deuteronomy. NICOT.
    Skyfie 8
4. Luister na mekaar
God maak ons ’n luisterende gemeenskap en praat ook deur ander mense met ons

Skyfie 9
5. Luister na ander en die tye
God maak ons ’n luisterende gemeenskap en praat ook deur ander mense met ons

Skyfie 10
6. Luister weer na God se Woord
Ons fokus op die Gees se beweging in ons hart en gedagtes

Skyfie 11

In sy outobiografie, Up from Slavery, vertel Booker T. Washington dat hy elke môre in die slawe kwartiere, lank voor die son opgekom het, wakker gemaak is deur die gekraai van ’n ou haan!  Die geluid van die haan se gekraai, was die teken vir die slawe om op te staan en na die veld te beweeg om ’n harde dag se werk te begin.

Volgens Washington het die dag wat President Abraham Lincoln die “Emancipation Proclamation”[1] (dit het beteken dat slawe vry was.) onderteken het, het iets verander in die krot van Booker T Washington.

Hy onthou hoe hy die dag na die ondertekening nie wakker gemaak is deur die gekraai van die haan nie, maar deur die lawaai van sy ma wat die haan met ’n byl jaag! 

Volgens Washington was “the Emancipation Proclamation” swaar op hoenderhane dwarsoor die suide van Amerika!  Daardie dag het die Booker T. Washington se familie hulle wekker gebraai en geëet vir middagete!

Voor die ondertekening was die Washington-familie se dag gedikteer deur die gekraai van die hoenderhaan, nou het dié familie die ware betekenis van vryheid geken. Volgens die jong Booker T. was daardie eerste dag wat hy nie uit die bed uit hoef op te gestaan het nie, die eerste dag wat hy regtig lus was om op te staan en voluit te leef...  Want hy het skielik ’n doel vir die lewe besef, asook ’n passievolle roeping om ander te dien!

Deuteronomium besef dat die mense van God in die beloofde land die gekraai van vreemde hoenderhane in die gesig gaan staar en dat die hoor daarvan die doel en passie van God se mense kan onderdruk en seermaak.  Daarom gaan God sy eie hoenderhaan-profete stuur wat die mense gaan herinner aan hulle verbintenis aan God en hulle doel en passie om vir Hom UIT (en nav Booker T. -  OP) te staan!

[1] Die emansipasie proklemasie (ons dink dit mag dalk net die regte Afrikaans daarvoor wees :-)
Skyfie 12

’n Profeet is iemand wat deel in die emosies van God                     
Maar Moses se vrees is dat daar verskeie profetiese ‘hane’ gaan wees wat gaan kraai en sê:  “Dit is God se weg!” en ’n ander weer “Dit is God se weg!”  Na wie luister jy?  Deut 18:15-20 gaan oor die ware profeet en hoe om so ’n profeet uit te ken. Gerhard von Rad het ’n Ou Testament profeet gedefinieer as een wat “deel in die emosies van God.”  (“participates in the emotions of God.”)
Skyfie 13

Jesus, die Profeet                     
Die gedeelte sê daar gaan ’n profeet kom nes Moses, die vroeë kerk het geglo dis Jesus (Hand 3:23-26).

In Jesus het ons gesien hoe ’n ware profeet optree.  Hoe is dit?  Wanneer jy so ’n profeet sien, sien jy vir God in ’n mens se liggaam, wat lewe bring waar hy gaan asook lig in donkerte.  Dis hoe Jesus was, dis hoe Sy volgelinge vandag nog moet wees. 
Skyfie 14

Dra jy Sy jas goed?
Dit laat dink my aan hierdie wonderlike storie[1]:

In ou Joegoslawië het die kerk kwaai gely onder korrupte kerkleiers (valse profete) wat net handpoppe was van die destydse regering en wat verskriklike goed in die naam van Jesus aangevang het. 

Een dag het ’n evangelis met die naam Jakov in ’n dorpie aangekom. Hy het met ’n ou man, Cimmerman, gepraat oor die tragedies wat dié al in sy lewe ervaar het. En Jakov het spontaan met hom gepraat oor die liefde van Christus. 

Cimmerman het hom egter wreed onderbreek en vir hom gesê dat hy net mooi niks met die Christendom te doen wil hê nie. Hy het Jakov herinner aan die aaklige geskiedenis wat die kerk in sy dorpie gehad het - plundery, uitbuiting en selfs die doodmaak van onskuldige mense.

“My eie neef is deur die kerk doodgemaak. Hulle dra hierdie pragtige jasse en hoedens en kruise wat die veronderstelling by jou moet laat  dat hulle ’n hemelse opdrag het, maar hulle bose intensies en lewens kan ek nie ignoreer nie.”

Jakov antwoord toe vir hom as volg:  “Cimmerman, kan ek jou ’n vraag vra?”

Die ou man skud sy kop instemmend.

“Verbeel jou ek steel jou jas, trek dit aan en beroof die bank. Die polisie sien my as ek daar op ’n afstand weghardloop, maar kan my nie inhaal nie.  Maar een leidraad het hulle egter op jou spoor geplaas, hulle het jou jas herken!  Wat sal jy vir hulle sê as hulle by jou huis  aankom en jou daarvan beskuldig dat jy die bank beroof het”

“Ek sal dit natuurlik ontken.” het Cimmerman gesê.

“Komaan, ons het jou jas gesien, sal hulle sê” het Jakov teruggeantwoord. Hierdie beeld van die jas het Cimmerman so begin irriteer dat hy vir Jakov uit sy huis gejaag het. 

Jakov het egter sporadies teruggekeer na die dorpie net om verder met Cimmerman bevriend te raak. Die jas storie?  Wel, daar is baie gepraat daaroor. En daar is tot die gevolgtrekking gekom dat indien jy die jas van Jesus aan het, beteken dit nog glad nie jy is Sy volgeling nie!

Uiteindelik, na ’n lang tyd, het Cimmerman een dag uit die bloute vir Jakov gevra “Hoe word ’n mens ’n Christen?” En Jakov het hom daardie dag na Jesus gelei. 

Toe alles klaar is, was Cimmerman se oë vol trane en hy het saggies vir Jakov gesê:  “Dankie dat jy deel van my lewe geword het” en toe wys hy met sy vinger na die hemel en fluister:  “Jy dra Sy jas goed. Sy jas lyk goed aan jou. Dit pas jou.”

[1] Ons het die storie al so twee jaar terug gebruik
Skyfie 15

Of vertel hierdie storie:
“Since the day the prophet appeared at the bottom of their hill three months ago, barefoot and wearing a long white robe, the gloom has lifted off this old Pennsylvania coal-mining town.

One by one, the residents here awoke. The priests in this mostly Catholic enclave, say the pews are suddenly full, sometimes with people they haven't seen in 20 years. Two local doctors say their patients heal more quickly after this nomad prophet visits the hospital. 

“I've never felt so good,” said Marietta, one of the hundreds of callers who flooded a local TV talk show to discuss the stranger's impact. “He's given me more than anyone in my life.”

“Man Who Looks Like Jesus Arrives,” the local paper announced the day after the man arrived. And indeed he does look like the textbook Jesus, with a childlike face and a sandy beard and his head cocked always at an angle. Since then they've taken to calling him the Prophet, the Messenger, the Mystery, the Angel.

His real name is Carl J. Joseph, and in the last nine years he has wandered through 13 countries and 47 states. He walks, usually on bare feet, and occasionally hitchhikes. He owns nothing but the robe and blanket he wears on his back and never takes money for any reason. For food and shelter, he relies on the goodwill of people he meets along the way. Somehow, he is always immaculate, down to the fingernails.

His way of dressing and travelling just evolved, he says, more for practical reasons. “It was not intentional,” he said in an interview. He then realized that he could evangelize more effectively on foot.

He said “If I walk, I'm more accessible to people. Jesus walked...”   As ’n profeet die waarheid leef, dan maak dit mense vry en bring dit lig.
Skyfie 16 en 17
Soos Leonard Sweet iewers skryf:
“The prophets among us will attempt to follow God and be part of the action; for good or ill, the professionals among us will simply try to organize the “hell” out of the church. It is time for the church to pray the prayer of a Sudanese Christian.

Good morning, Lord!

I love you.

What are you up to today?

Well, I want to be a part of it!
Thank you, God!

Amen.”
Skyfie 18 

Laat mense die gekraai van Sy genade hoor
Hoe dra ek en jy God se jas?  Die uitdaging vir elke gelowige -  want elke gelowige is ’n profeet of ‘Christus’ vir sy/haar mede-mens (soos Calvyn sou sê) - is om elke dag uit te vind wat God doen, hoe Hy dit doen en waar is Hy besig om dit doen sodat die gekraai van God se genade gehoor kan word deur almal. Sodat mense kan wakker word om op te staan in ’n nuwe lewe...
Skyfie 19
7. Fokus op wat God nou doen
Ons fokus op wat God nou doen en waarheen God ons lewe rig
Skyfie 20
8. Antwoord met jou lewe
Ons besluit op ’n gepaste reaksie op wat God gegee/ gedoen/ gesê het

Skyfie 21

Toe Jesus opvaar na die hemel

het Hy aan ons die taak gegee:

"Gaan na die nasies en vertel hul,

die Goeie Nuus vir elke een!"

Want alle mense moet dit weet dat

die Heer vir hul gesterwe het,
en as hul glo in Hom as Redder
Hy hul verseker dat hul nou vir ewig leef.
Refrein:

Ons sal nou gaan

om die wêreld te vertel

dat Jesus leef

en van alle mense hou

Ons sal getuig

dat die Here almal liefhet

so word deur ons werk

Gods Koninkryk gebou.

As mense ly in hul ellende,

deur oorlog, honger en verdriet.

Dan is dit steeds nog nie die einde

want Hy sê "Ek maak alles nuut!"

Eers moet alle mense weet van

die weg wat Hy vir hul beplan,

sodat hul waarlik vry kan uitgaan

en Hom kan volg en om ook op sy weg te gaan.
Refrein:

As Jesus terugkom uit die hemel,

kom Hy met majesteit en eer.

en dan sal elke een/mens moet neerbuig

en uitroep: "Jesus is die Heer!"

En hul wat nooit die Woord wou glo nie,

vir hulle eindig alles sleg...

Dink jy dat jy jouself kan vrymaak

dan is jy tog so dwaas, want Jesus is die weg!
Refrein:
Skyfie 22
9. Volgende week:

Jesaja 40:20-31

